
APU SIMI QELQA N° 29830* 

 

PERUSUYU  UMALLEQ  KAMACHEQ  

 

CHAY RAYKU: 

 

APULLIKUNA PERUSUNYINPAQ RIMARINAN SUNTUR WASIMANTA 

Key Apu Simi qelqata qomunku: 

 

 

APULLIKUNA PERUSUNYINPAQ RIMARINAN SUNTUR WASIMANTA 

Qomunku key Apu Simi Qelqata: 

 

KEY QELQA KAMACHIMUN, QALLARIYPI ALQOKUNAN PUSAYTA YACHAN 

MANA QHAWAY ATIQ ÑAUSA ONQOSQA RUNAKUNATA 

 

Ñaupaq t´aqa. Imapaqmi kay qelqa. 

Kallpawan kay qelqa chaninchamun kanmi mana rikuy atiq ñawimanta onqosqa 

runakuna cheytan hoq alqo pusanqa ñanta purinanpaq, kichaspa wakin suyukunapi 

kanña kay hina uywakuna, runata pusan k´iqllukunapi runa runa ukhupi pusan  

purinanpaq, wakinqa pusan wasi ukhullapi ayllunkuq rikunanpi, carrokunaq purinan 

cheqaspi, llank´ana ukhupipas, kuskapacha imayna pacha puriy kamapas, tukuy rato 

manan ima sasachaytapas churanchu chey runa pusaq alqo. 

 

Iskay  t´aqa.  Imayna haykunanmanta lloqsinanmanta. 

Imayna haykunanmanta, lloqsinanmanta, kay alqokuna pusanqa, ñausa runakunata 

cheynan kashan kay qelqapi kamachisqa, ichaqa kay apachikuq runaqa manan 

imatapas kutichinqachu qolqenpi pusasqanmanta  yanqalla  kay alqokuna pusan mana  

rikuy, qhaway ateq, ñausa runakunata. 

 

Kinsa t´aqa.   Qelqasqan kanqa kay pusaq alqokunaq kasqan. 

Qelqasqan kanqa alqokunaq riqch´aynin, imayna kaynin cheytan ruwanqa Consejo 

Nacional para la Integración de las Personas con Discapacidad CONADIS, cheypaq 

hunt´anan kay kamachikuyman hina, kaykunan kashan: 

a) Hoq reqsisqa yachacheqmi qomunan qelqata sutinmi Federación 

 Internacional de Escuelas de Perros Guía paykunan yachachin yanapaq 

 alqokunata, ñausa runakuna pusananpaq.     

    

b) Reqsiykun allinmi nispa, atinmanmi kamachisqa kasukuyta, sumaq ch´uya 

hanpisqa hunt´asqa imaynatachus kamachikamun Colegio Médico 

Veterinario del Perú cheyman hinan hunt´ayku llapan ruwanata, wakin 

suyukunapeqa mana kanchu  kay hanpi kamayoqpa wasin cheyqa hoq kaq 

sutinmi Servicio Nacional de Sanidad Agraria (SENASA) paykunan qomun 

llipsita. 

 

Tawa  t´aqa.  Yachaqananpaq llank´ananmanta samarichisqa.-  

Mana rikuy atiq ñausa runakuna llank´ashankun  wasikunapi,  wakinqa llank´ashan 

Estadopaq paykunan qomunqa samariyta llank´ananmanta kinsa chunka  p´unchayta, 

ichaqa llanak´ashanmanpis hinan  qolqenpi qopunqa, cheypin killantin yachamunqa 

imaynatas pusachikunqa chey alqowan manataq rikunchu cheyqa. 

 

Phisqa  t´aqa. Waq suyukunamantan  rantina runa pusanaqaq alqokunata khawanan 

hayk´aqmi alqonayachikun. 

5.1.  Chey alqokunata rantina hoq karu suyukunamanta, kay alqokunan yachan ñausa   

         runakuna pusanaqayta, ichaqa hunt´ana kanqa kamachisqa  qelqawan 

 cheypaqmi kanan qhali, mana onqosqachu, cheymanta manan qolqenpe 

 pimanpis qopunanchu cheymi  kashan kamacheq qelqapi yupaynin 27050 

 tawachunka qanchisniyoq t´aqanpi sutinmi Ley General de la Persona con 

 Discapacidad. 

 

5.2.  Cheymanta Ministerio de la Mujer y Desarrollo Social apachenqa Ministerio de  

         Economía y Finanzasman qelqata llapan kay china alqokuna mana rikuy atiq 

 ñausa runakunata pusaykachaq hayk´aqmi  alqonayachikunqa cheyman hinan 

 orqo alqokunawan huñunanpaq,  kaykunan haykun kaqninchiskuna hina, mana 

 qolqenpi qokunchu derechos arancelarios cheymanta, imarayku kay alqo 

 rantikun, onqosqa runakuna pusanaqananpaq,  cheypis kashan kay qelqapi 

 kamachisqa yupaynin 27050 tawachunka qanchisniyoq t´aqanpi, cheymi Ley 

 General de la Persona con Discapacidad. 

 

Soqta t´aqan.  Kamacheq qelqa p´akiymanta, muchuchiymanta. 

6.1.  Kamacheq qelqata mana kasukunchu  mana hunt´akuchu cheyqa, kasqan 

 qelqapin kashan kamachisqa muchuchinapaq churanqa qolqenpi qopunqa 

 qallarin 0, 5 UIT chayanman 12 UIT kama, cheykuna ña kashan kamachisqaña 

 chaninchasqaña. 

         Kamacheq qelqa hunt´anamanta, maypichus p´akishanku cheyqa  muchuchinqa, 

 cheykuna chaninman churaqmi kashan Ministerio de la Mujer y  Desarrollo 

 Social. 

 

6.2.  Muchuchisqakunamanta qolqe chaskisqa  cheykunan chayanqa Consejo 

 Nacional para la Integración de la Persona con Discapacidad  (CONADIS)  

 cheytaqmi kanqa willakuykuna mast´arinapaq, cheyta uyarispa, ñawinchaspa 

 hoq runakunapas yachanqa, cheyna alqo runa yanapasqanta,  cheykunata 

 yachaspaqa hoq runakunapas mana rikuy atiq onqosqa ñausa runakuna,  

 pusachikunman kay hina alqokunawan. 

TUKUPUNAQ YAPAYKUSQA KAMACHIKUYKUNA 

 

Ñaupaq kaq kamachikuy. Chaninchanamanta. 

Cheykunata chanincharinqa Poder Ejecutivo, cheypaq qelqata orqomunqa cheytataq 

q´emiykunqa Ministerio de la Mujer y Desarrollo Social, cheypaq chaninchay qelqata 

orqomunqa soqtachunka p´unchay ukhullapi, kay qelqaq lloqsimusqanmanta pacha 

yupaspa. 

 

Iskay kaq kamachikuy. Chinkachipuson, ch´usaqman tukuchun kamacheq qelqa. 

Ch´usaqman tukuchun, chinkachipuson wakin qelqa kashanmanmi kay kamacheq 

qelqaman  auqa hina churakuq. 

 

Willakuchun Wirachoqa Perusuyuq Munayninwan Kamacheq Umalleqman 

key Apu Simi Qelqa orqonapaq. 

 

Lima suyupi, iskay p´unchay qhapaq raymi killapi, iskay waranqa chunka hoqniyoq 

watapi. 

 

DANIEL ABUGATTÁS  MAJLUF 

Perusuyupi Apullikunaq Rimanan Wasipi Umalleq 

 

MANUEL ARTURO MERINO DE LAMA 

Iskaymanta Ñaupaq kaq Perusuyupi Apullikunaq Rimanan Wasipi Umalleq 

 

WIRAQOCHA PERUSUNTINPA MUNAYNINWAN KAMACHEQ UMALLEQMAN 

 

CHEY RAYKU: 

 

 Kamachinin willakuy mast´arikuchun suyuntinman hinallataq hunt´akuchun 

 

Qomunku Wiraqocha Perusuyu Umalleqpa wasimanta pacha, Lima suyupi, soqta 

p´unchay, Kamay Raymi Killapi, Iskay waranqa chunka iskayniyoq watapi. 

 

OLLANTA HUMALA TASSO 

PUERUSUYUQ MUNAYNINWAN KAMACHEQ UMALLEQ  

 

OSCAR VALDEZ DANCUART 

Presidente del Consejo de  Ministros 


